
1. 
ზოგადი დებულებები
1.1. არასამეწარმეო (არაკომერციული) იურიდიული პირი „რუხის მრავალპროფილიანი საუნივერსიტეტო კლინიკა“ (შემდგომში - ”ორგანიზაცია“) წარმოადგენს საქართველოს კანონმდებლობის შესაბამისად დაფუძნებულ იურიდიულ პირს. 
1.2. ორგანიზაცია თავის საქმიანობას ახორციელებს საქართველოს კონსტიტუციის, საქართველოს სამოქალაქო კოდექსის, საქართველოს სხვა კანონების, კანონქვემდებარე აქტებისა და წინამდებარე წესდების საფუძველზე. 
1.3. ორგანიზაცია დაფუძნებულად ითვლება მეწარმეთა და არასამეწარმეო (არაკომერციული) იურიდიული პირების რეესტრში რეგისტრაციის მომენტიდან და არსებობს განუსაზღვრელი ვადით, ამ წესდებისა და საქართველოს კანონმდებლობის შესაბამისად მისი ლიკვიდაციის მომენტამდე.
2. ორგანიზაციის სახელწოდება და მისამართი
2.1. ორგანიზაციის სრული სახელწოდებაა: არასამეწარმეო (არაკომერციული) იურიდიული პირი „რუხის მრავალპროფილიანი საუნივერსიტეტო კლინიკა“.
2.2. ორგანიზაციის იურიდიული მისამართია: საქართველო, -------------
2.3. ორგანიზაციის ელექტრონული ფოსტის მისამართია: --------
3. ორგანიზაციის საქმიანობა
3.1.  ორგანიზაცია არის სამედიცინო დაწესებულება, რომლის საქმიანობის ძირითადი მიმართულებაა სამედიცინო (მ.შ. ამბულატორიული, სტაციონარული) სერვისების განხორციელება.
3.2. ორგანიზაცია თავის საქმიანობას ახორციელებს მოქმედი კანონმდებლობის შესაბამისად, საჭიროების შემთხვევაში, - აუცილებელი ლიცენზიების, ნებართვების, შეტყობინებების და სხვა საფუძველზე.
3.3. ორგანიზაცია:
3.3.1. თანამშრომლობს ადგილობრივ და საერთაშორისო ორგანიზაციებთან, მათ შორის, დარგობრივ პროფესიულ ორგანიზაციებთან;
3.3.2. ეწევა დამხმარე ხასიათის სამეწარმეო საქმიანობას, რომელიც არ ცვლის მისი, როგორც არასამეწარმეო იურიდიული პირის ხასიათს;
3.3.3. ეწევა სხვა საქმიანობას, რომელიც არ არის აკრძალული კანონით. 
3.4. ორგანიზაცია ახორციელებს საქმიანობას შემდეგი მიმართულებებით: 
3.4.1. სამედიცინო საქმიანობა - მოქმედი კანონმდებლობით მინიჭებული უფლების ფარგლებში მოსახლეობისთვის სამედიცინო მომსახურების მიწოდება, მ.შ.: დაავადებათა პროფილაქტიკა (მ.შ. იმუნიზაცია), დიაგნოსტიკა, გადაუდებელი სამედიცინო დახმარება,  მოზრდილთა და ბავშვთა ამბულატორიული სამედიცინო დახმარება, მოზრდილთ და ბავშვთა სტაციონარული სამედიცინო დახმარება, რეაბილიტაცია, საექსპერტო სამედიცინო საქმიანობა და სხვ.;
3.4.2. სამეცნიერო-კვლევითი საქმიანობა;
3.4.3. სამედიცინო განათლება (დიპლომამდელი, დიპლომისშემდგომი და უწყვეტი პროფესიული განვითარება);
3.4.4. ფარმაცევტული საქმიანობა;
4. ორგანიზაციის დამფუძნებელი
4.1. ორგანიზაციის დამფუძნებელია სახელმწიფო, რომელიც წარმოდგენილია საქართველოს ეკონომიკისა და მდგრადი განვითარების სამინისტროს სისტემაში შემავალი სსიპ - სახელმწიფო ქონების ეროვნული სააგენტოს მიერ. ორგანიზაციის დაფუძნების შემდეგ, ორგანიზაციის წესდებითა და საქართველოს კანონმდებლობით გათვალისწინებულ დამფუძნებლის ყველა უფლებამოსილებას ახორციელებს შეზღუდული პასუხისმგებლობის საზოგადოება „რეგიონული ჯანდაცვის ცენტრი“ (საიდენტიფიკაციო კოდი - №236035517). 
5. ორგანიზაციის ხელმძღვანელობა
5.1 ორგანიზაციას ხელმძღვანელობს აღმასრულებელი დირექტორი (შემდგომში – დირექორი), რომელსაც თანამდებობაზე ნიშნავს და ათავისუფლებს დამფუძნებელი.
5.2 დირექტორის გადაწყვეტილებით, მას შეიძლება, ჰყავდეს მოადგილე/მოადგილები.
5.3 დირექტორის არყოფნის შემთხვევაში, მის მოვალეობას ასრულებს მის მიერ უფლებამოსილი პირი.
6. ორგანიზაციის დამფუძნებელი
6.1 დამფუძნებელი:
6.1.1 განსაზღვრავს ორგანიზაციის ზოგად სტრატეგიასა და საქმიანობის ძირითად მიმართულებებს;
6.1.2 ამტკიცებს ორგანიზაციის სამოქმედო გეგმებსა და ბიუჯეტს;
6.1.3 ასრულებს ორგანიზაციის მაკონტროლებლის ფუნქციას;
6.1.4 ზედამხედველობას უწევს დირექტორის მუშაობას, ადგენს დირექტორის სამუშაო აღწერილობას;
6.1.5 ისმენს ფინანსური და სხვა სახის ანგარიშებს;
6.1.6 უფლებამოსილია მოითხოვოს გეგმური და სპეციალური გარე აუდიტი ან შეფასება ორგანიზაციის საქმიანობის თაობაზე;
6.2 თანამდებობაზე ნიშნავს და ათავისუფლებს დირექტორს.
6.3 იღებს გადაწყვეტილებას წესდებაში ცვლილებებისა და დამატებების მიღებაზე ან წესდების ახალი რედაქციის დამტკიცების შესახებ;
6.4 იღებს გადაწყვეტილებას ორგანიზაციის რეორგანიზაციის ან/და ლიკვიდაციის შესახებ 
6.5 გადაწყვეტილებებს იღებს სხვა საკითხებზე, რომლებიც, საქართველოს კანონმდებლობის შესაბამისად, შედის დამფუძნებელთა განსაკუთრებულ კომპეტენციაში.
6.6 მხოლოდ დამფუძნებლის წერილობითი თანხმობით არის შესაძლებელი:
6.6.1 ორგანიზაციის მიერ უძრავი ქონების შეძენა, გასხვისება და დატვირთვა;
6.6.2 სესხის აღება;
6.6.3 თავდებობა;
6.6.4 სხვა გადაწყვეტილებების მიღება ორგანიზაციის ქონებასთან დაკავშირებით, რომელიც სცილდება ორგანიზაციის ჩვეულებრივი საქმიანობის ფარგლებს. 

7. დირექტორი
7.1 დირექტორი:
7.1.1 წარმოადგენს ორგანიზაციას;
7.1.2 პასუხისმგებელია საქართველოს კონსტიტუციის, სხვა საკანონმდებლო და  კანონქვემდებარე აქტებისა და დავალებების შესრულებისათვის იმ სფეროში, რომელიც ორგანიზაციის საქმიანობას ეხება;
7.1.3 ხელმძღვანელობს და წარმართავს ორგანიზაციის საქმიანობას წესდებით განსაზღვრული მიზნების მისაღწევად და ახორციელებს ორგანზიაციის საერთო, ყოველდღიურ ხელმძღვანელობას; უზრუნველყოფს ორაგანიზაციის საქმიანობის კონტროლსა და მეთოდურ ხელმძღვანელობას;
7.1.4 შეიმუშავებს ორგანიზაციის ყოველწლიური ბიუჯეტის პროექტს და დასამტკიცებლად წარუდგენს დამფუძნებელს;
7.1.5 ახორციელებს ორგანიზაციის ფინანსური სახსრებისა და სხვა მატერიალური ქონების მართვას და პასუხისმგებელია მათ სწორ გამოყენებაზე;
7.1.6 ხსნის და ხურავს ორგანიზაციის საბანკო ანგარიშებს;
7.1.7 კანონმდებლობის შესაბამისად, გამოსცემს ბრძანებებს, ხელს აწერს ოფიციალურ, მათ შორის, საფინანსო დოკუმენტებს;
7.1.7 ამტკიცებს ორგანიზაციის შინაგანაწესს;
7.1.8 ანაწილებს მოვალეობებს ორგანიზაციის თანამშრომლებს შორის, აძლევს მათ სათანადო მითითებებსა და დავალებებს, აკონტროლებს ორგანიზაციის თანამშრომელთა მიერ სამსახურებრივი მოვალეობების შესრულებას;  ორგანიზაციის თანამშრომლების მიმართ იყენებს წახალისებისა და პასუხისმგებლობის ზომებს;
7.1.9 ასრულებს ამ წესდებითა და მოქმედი კანონმდებლობით გათვალისწინებულ სხვა უფლებამოსილებებს.

8. ორგანიზაციის სტრუქტურა
8.1 ორგანიზაციის სტრუქტურას განსაზღვრავს დირექტორი, დამფუძნებელთან შეთანხმებით;
8.2 ორგანიზაციის თანამშრომლებს თანამდებობაზე ნიშნავს და თანამდებობიდან ათავისუფლებს დირექტორი.

9. ორგანიზიაციის ბიუჯეტი
9. 1 ორგანიზაციის ბიუჯეტს დირექტორის წარდგინებით ამტკიცებს დამფუძნებელი;
9.2 დირექტორი შეიმუშავებს ორგანიზაციის ბიუჯეტის პროექტს და დასამტკიცებლად წარუდგენს დამფუძნებელს.
10. ორგანიზაციის დაფინანსება
10.1 ორგანიზაციის დაფინანსების წყარო შესაძლოა იყოს:
10.1.1 გრანტების და ნებაყოფლობითი დონაციების/შემოწირულობის სახით მიღებული შემოსავლები;
10.1.2  საქართველოს კანონმდებლობით ნებადართული სხვა, მათ შორის, ეკონომიკური საქმიანობით მიღებული შემოსავალები.

11. ორგანიზაციის ქონება
11.1 ორგანიზაციის ქონება შედგება მისთვის კანონმდებლობით დადგენილი წესით მიღებული, გადაცემული ან მის მიერ საკუთარი სახსრებით შეძენილი ქონებისაგან;
11.2 ორგანიზაციის საკუთრებაში არსებული უძრავი ქონების ან მისი ნაწილის გასხვისება საჭიროებს დამფუძნებლის თანხმობას;
11.3  ორგანიზაციის სარგებლობაში არსებული უძრავი ქონების დატვირთვა ან დროებით სარგებლობაში გაცემა საჭიროებს დამფუძნებლის თანხმობას.

12. ორგანიზაციის ფინანსური ანგარიშგება
12.1 ორგანზიაციის ფინანსური ანგარიშგება ხორციელდება კანონმდებლობით განსაზღვრული წესით. 
13. რეორგანიზაცია და ლიკვიდაცია
13.1. ორგანიზაციის რეორგანიზაცია და ლიკვიდაცია ხდება საქართველოს მოქმედი კანონმდებლობით განსაზღვრული წესით;
13.2. ორგანიზაციის რეორგანიზაციასა და ლიკვიდაციას ახორციელებს მისი დამფუძნებელი.

14. ორგანიზაციის წესდების მიღების, შეცვლისა და გაუქმების უფლებამოსილება
14.1 [bookmark: _GoBack]ორგანიზაციის წესდების მიღება, გაუქმება, მასში ცვლილებებისა და დამატებების შეტანა ხორციელდება კანონმდებლობით დადგენილი წესით.  
